
[B7r] Certes, je vous dy que couchee,
Vouldroys estre au lict de la mort:
Traÿson on vous faict à tort
Dont ne vous appercevez mye.
Le Duc
Et comment doncq, ma doulce amye?
Je ne sçay pourquoy vous le dictes.
De ses parolles je suis triste:
Jamais certes je ne tiendroye
Nulz traystres, se je le sçavoye,
Ne je ne me firoye en luy.
La Duchesse
Vous debvez sçavoir que celluy
Qui m’a priee au long du jour
N’ayme vostre bien ny honnour,
Et m’a dit qu’il y a long temps
Qu’il a esté en ce pourpens,
Ne jamais ne me l’osa dire.
Si me suis pourpensee, beau sire,
Que certes je le vous diroye.
Certainement mieulx aymeroye
Mourir plustost cruellement
Que de vous faulcer mon serment.
Par quoy, mon doulx amy loyal,
Faictes que le tres deloyal

